
ᒪᕐᕉᒃ ᑲᑎᒪᔨᑖᖅᑲᐅᒃ ᑎᒃᑯᐊᖅᑕᐅᔫᒃ 
ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓚᐃᓴᓐᓯᓕᕆᔩᑦ ᑲᑎᒪᔨᖏᓐᓄᑦ 

 
ᐃᖃᓗᐃᑦ, ᓄᓇᕗᑦ (ᐊᒃᑐᐸ 11, 2006) – ᑕᐃᕕᑎ ᓯᒪᐃᓚᑦ, ᒥᓂᔅᑕ ᑲᒪᒋᔭᖃᕐᑐᖅ ᓄᓇᕗᒻᒥ 
ᐃᒥᐊᓗᓕᕆᓂᕐᒧᑦ ᓚᐃᓴᓐᓯᓕᕆᔩᑦ ᑲᑎᒪᔨᖏᓐᓂᒃ ᖁᕕᐊᑦᑐᖅ ᐅᖃᐅᓯᖃᕈᓐᓇᕋᒥ 
ᑎᒃᑯᐊᖅᑕᐅᓯᒪᓂᖏᓐᓂᒃ ᓂᑰᓪ ᓯᒃᒪ ᑲᖏᖅᖠᓂᕐᒥᐅᑕᖅ ᐊᒻᒪᓗ ᔨᒥ ᕿᓚᕝᕙᖅ ᐃᖃᓗᒻᒥᐅᑕᖅ 
ᑲᑎᒪᔨᓄᑦ. 
 
“ᒥᔅ ᓯᒃᒪ ᖃᐅᔨᒪᔭᖃᑦᓯᐊᖅᑐᖅ ᑲᑎᒪᔨᐅᖃᑦᑕᓂᕐᒧᑦ ᐊᔾᔨᒌᖏᑦᑐᓄᑦ ᑎᒥᐅᔪᓄᑦ ᐊᒻᒪᓗ 
ᑲᑐᔾᔨᖃᑎᒌᓄᑦ ᐊᒻᒪᓗ ᒥᔅᑕ ᕿᓚᕝᕙᖅ ᖃᑦᑎᕆᔨᐅᓯᒪᔪᖅ, ᓄᓇᓕᓐᓂ ᒐᕙᒪᓄᑦ ᑲᑎᒪᔨᐅᓯᒪᔪᖅ 
ᐊᒻᒪᓗ ᒪᐃᔭᐅᓯᒪᓪᓗᓂ ᐃᖃᓗᓐᓂ,” ᐅᖃᖅᓯᒪᔪᖅ ᓯᒪᐃᓚᑦ. “ᑕᒪᒃᑮᒃ ᑲᑎᒪᔨᐅᓕᖅᑑᒃ ᓴᙱᔪᒥᒃ 
ᑭᒡᒐᖅᑐᐃᒍᓐᓇᑦᓯᐊᕐᓂᐊᖅᑑᒃ ᐊᒻᒪᓗ ᐃᓚᒋᐊᕈᑕᐅᓗᑎᒃ ᓴᙱᓂᖏᓐᓄᑦ ᒫᓐᓇᐅᔪᖅ 
ᑲᑎᒪᔨᐅᖃᑕᐅᔪᑦ.” 
 
ᒥᓂᔅᑕ ᓯᒪᐃᓚᑦ ᑲᑎᖃᑎᖃᓚᐅᖅᑐᖅ ᑲᑎᒪᔨᖏᓐᓂᒃ ᐃᖃᓗᓐᓂ ᖃᐅᔨᒃᑲᕆᐊᖅᑐᒋᑦ ᑲᑎᒪᔩᑦ 
ᑖᒃᑯᓃᖓ ᑎᒃᑯᐊᖅᑕᐅᕋᑖᓂᒃ. ᑎᒃᑯᐊᖅᑕᐅᓂᖏᒃ ᒪᕐᕈᒃᑲᓐᓃᒃ ᑲᑎᒪᔩᒃ ᖃᑦᓯᐅᒋᐊᖃᕐᓂᖏᓐᓂᒃ 
ᑲᑎᒪᔨᖏᓐᓂᒃ ᓈᒻᒪᑦᓯᒍᑕᐅᔪᖅ 9-ᖑᓕᖅᑐᑎᒃ. ᑲᑎᒪᔨᑖᖅᑲᐅᒃ ᑎᒃᑯᐊᖅᑕᐅᔫᒃ ᐃᓂᖓᓃᓐᓂᐊᖅᑑᒃ 
ᐊᕐᕌᒎᓐᓂᒃ ᒪᕐᕉᓐᓂᒃ. 
 
ᒫᓐᓇᐅᔪᖅ ᒥᔅ ᓯᒃᒪ ᑭᕙᓪᓕᕐᒥ ᒪᓕᒐᓕᕆᓂᕐᒧᑦ ᐱᔨᑦᓯᕋᖅᑎᒃᑯᓐᓃᑦᑐᖅ ᑲᖏᖅᖠᓂᕐᒥ ᐊᒻᒪᓗ 
ᖃᐅᔨᒪᔭᖃᐅᑦᓯᐊᕐᓗᓂ ᐃᓚᒋᔭᐅᓂᐊᓕᖅᑐᖅ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓚᐃᓴᓐᓯᓕᕆᔩᑦ 
ᑲᑎᒪᔨᖏᓐᓄᑦ. ᒥᔅᑕ ᕿᓚᕝᕙᖅ ᓇᑦᓴᕐᓂᐊᖅᑐᖅ ᐃᓕᖅᑯᓯᑐᖃᕐᒥᒍᑦ ᖃᐅᔨᒪᔭᒥᓂᒃ ᐊᒻᒪᓗ 
ᐅᑉᐱᕆᔭᒥᓂᒃ ᑲᑎᒪᔨᓄᑦ. 
 
ᑲᑎᒪᔩᑦ ᐱᓕᕆᐊᖃᖅᑎᐅᔪᑦ ᐅᖃᐅᔾᔨᒋᐊᖅᑎᐅᓂᕐᒧᑦ ᒥᓂᔅᑕᒧᑦ ᐱᔾᔪᑎᖃᖅᑐᓂᒃ ᐃᒥᐊᓗᓕᕆᓂᕐᒧᑦ 
ᐱᖁᔭᕐᒥᒃ, ᐱᖁᔭᕐᓄᑦ ᐊᐅᓚᑦᓯᔾᔪᑎᓕᐅᖃᑦᑕᓂᕐᒧᑦ ᐃᒥᐊᓗᓐᓄᑦ ᓚᐃᓴᓐᓯᓕᕆᓂᕐᒧᑦ ᐊᒻᒪᓗ 
ᐱᔪᓐᓇᐅᑎᓕᕆᓂᕐᒧᑦ, ᑐᓂᓯᔨᐅᓪᓗᑎᒃ ᐊᒻᒪᓗ ᓄᑖᕐᖑᕆᐊᖅᓯᔨᐅᓪᓗᑎᒃ ᐃᒥᐊᓗᓐᓄᑦ ᓚᐃᓴᓐᓯᓂᒃ, 
ᐊᒻᒪᓗ ᓇᓗᓇᐃᖅᓯᓯᒪᓂᕐᒧᑦ ᓚᐃᓴᓐᓯᑖᖅᓯᒪᔪᑦ ᒪᓕᑦᓯᐊᓕᕋᓗᐊᕐᒪᖔᑕ ᐃᒥᐊᓗᓕᕆᓂᕐᒧᑦ ᐱᖁᔭᕐᒥ 
ᐊᒻᒪᓗ ᐱᖁᔭᕐᒧᑦ ᐊᐅᓚᑦᓯᔾᔪᑎᓂᒃ. 
 
ᑲᑎᒪᔩᑦ ᐃᓚᐅᖃᑕᐅᕕᐅᔪᑦ ᑭᒃᑯᑐᐃᓐᓇᕐᓄᑦ ᖃᓄᑐᐃᓐᓇᖅ ᐱᓕᕆᐊᖃᖅᓯᒪᔪᓄᑦ, ᐊᖑᓇᓱᑦᑎᓂᒃ 
ᐊᒻᒪᓗ ᓇᒻᒥᓂᖃᖅᑎᐅᔪᓂᒃ ᐊᒻᒪᓗ ᐃᓕᓐᓂᐊᖅᓯᒪᔪᓂᒃ. ᑕᒪᓐᓇ ᓴᖅᑭᕈᑕᐅᓯᒪᔪᖅ ᐊᔾᔨᒌᖏᑦᑐᓂᒃ 
ᐃᓱᒪᓕᓐᓂᒃ, ᑭᖑᓂᑦᑎᓐᓂ ᐱᓕᕆᐊᖃᖅᓯᒪᔪᓂᒃ ᐊᒻᒪᓗ ᐱᔪᓐᓇᕐᓂᖃᖅᑐᓂᒃ ᐊᑐᖅᑕᐅᒍᓐᓇᕐᓗᑎᒃ 
ᐱᕚᓪᓕᕈᑎᐅᓗᑎᒃ ᑲᑎᒪᔩᑦ ᐃᓱᒪᓕᐅᕈᑎᖃᖃᑦᑕᕐᓂᖏᓐᓄᑦ. 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ 

